
Չեխոսլովակիայի եկեղեցի ների էկամե– 
նիկ խորհրդի հրավերով 1978 թվականի 
դեկտեմբերի 14— 16 օրերին Պրագայում 
տեղի է ունեցել խորհրդակցական մի հան­
դիպում՝ նվիրված 1979 թվականի հունվա­
րին Կինգստոնում (Յամայկա) կայանալիք 
ԵՀԽ-ի կենտրոնական կոմիտեի տարեկան 
նստաշրջանին։

Խորհրդակցությանը մասնակցել են Սո­
վետական Միության, Լեհաստանի, Չեխոս– 
լովակիայի, Բուլղարիայի Ա Հանգարիւսյի 
եկեղեցիների այն ներկայացուցիչները, ո– 
րոնք անդամ են ԵՀԽ-ի կենտրոնական կո­
միտեին։

Ամենայն Հայոց Հայրապետի հրահան­
գով, հանուն հայ եկեղեցու, սույն խորհըր– 
դակցությանը մասնակցել է նաև Մայր Ա– 
թոոի դիվանւսպետ և Միջեկեղեցական հա­
րաբերությունների բաժնի վարիչ տ. Արսեն 
եպիսկոպոս Բերբերյանը, որպես ԵՀԽ-ի 
կենտրոնական կոմիտեի անդամ։

Հանդիպմանը, որը տեղի է ունեցել չե­
խական եկեղեցու ներկայացուցիչ դոկտ. 
Իոսիֆ Սմոլիկի նախագահությամբ, գլխա­
վոր զեկուցումով հանդես է եկել «Խաղա­
ղության քրիստոնեական կոնֆերսւնս»–ի 
նախագահ դոկտ. Կսւրոլի Տոթ եպիսկոպո– 
սը, որի զեկուցումը նվիրված է եղել 
ԵՀԽ-ի կենտրոնական կոմիտեի սւոաջիկա 
նստաշրջանում քննարկվելիք հիմնական 
հարցերի վերլուծությանն ու պարզաբան­
մանը։ Զեկուցողը այդ հարցերը, ըստ բնույ­
թի, բաժանել է չորս խմբերի՝ ա) աստվա­
ծաբանական, էկումենիկ, բ ) քաղաքական, 
ընկերային, գ) անհատ ական, դ) ֆինանսա­
կան։

Սույն հանդիպման ընթացքում խորհըր– 
դակցության մասնակիցները միահամուռ, 
պաշտպանել են ԵՀԽ-ի ծրագրերը, որոնք

ներկայումս իրագործվում են նրա կողմից։ 
Այդուհանդերձ նրանք իրենց մտահոգու­
թյունն են արտահայտել մի շարք հարցերի 
կապակցությամբ, որոնք վերաբերում են 
ԵՀԽ-ի գործունեությանը։

Խորհրդակցությունում մեծ տեղ է հատ­
կացվել ԵՀԽ-ի՝ ռասիզմի դեմ պայքարի 
ծրագրի քննարկմանը։ Այդ ծրագրի իրա­
կանացման ուղղությամբ ներկայումս ԵՀԽ-ի 
ծավալած գործունեությունը արժանացել է 
ներկաների ընդհանուր հավանությանն ու 
պաշտպանությանը։

Հանդիպման մասնակիցները մի անգամ 
ևս հաստատել են ԵՀԽ-ի անդամ սոցիա­
լիստական երկրների եկեղեցիների վճռա­
կանությունը՝ ընդլայնելու իրենց ներդրումը 
Եկեղեցիների համաշխարհային խորհրդի 
խնդիրների կենսագործման մեջ, և վստա­
հություն են հայտնել, որ աշխարհի տար– 
բեր շրջանների եկեղեցիները այդ բանը 
կհասկանան։

Խորհրդակցության մասնակիցները որո­
շակիորեն արտահայտվել են տեղական օր­
թոդոքս եկեղեցիների համար ԵՀԽ-ում այն­
պիսի հնարավորություններ ստեղծելու ան­
հրաժեշտության օգտին, որոնք թայլ տային 
նրանց ապահովելու ԵՀԽ-ում իրենց վկա­
յությունն ու ծառայությունը, ինչ որ լիովին 
կհամապատասխաներ քրիստոնեության 
պատմության մեջ ուղղափառության նշա­
նակությանը։

Դեկտեմբերի 16-ին Չեխոսլովակիայի 
կառավարությանն առընթեր եկեղեցական 
ոործերի քարտուղարության տնօրեն դոկտ. 
Կստել Գրուզան ընդունել է հանդիպման 
մասնակիցներին։

Նույն օրը Չեխոսլովակիայի եկեղեցինե­
րի էկումենիկ խորհուրդը նրանց պատվին 
կազմակերպել է ընդունելության։


